UMEÅ4ever

Stian er 33 år gammal, har lenge slite med kjærleiken, og etter kvart har han letta på krava sine så mykje at han nesten tek til takke med den som vil ha han. Han er ein resignert ung mann som har investert i familiebil, og er klar til å fri til kjærasten sin, Stine. Men som vanleg for Stian går ting ikkje heilt som han hadde tenkt seg, og med eitt står han nok ein gong på berr bakke. 
Einsam og aleine søkjer han trøyst hjå foreldra sine, men nok ein gong får han ein på trynet då han opplever at dei tek parti for Stine. Når han så oppdagar at bestekameraten Anders bruker å gå innom barndomsheimen hans sjølv når han ikkje er der, og i tillegg er langt meir populær og velkomen, toppar det seg for Stian. Han bestemmer seg for å gjera noko stikk i strid med både naturen sin, all fornuft og logisk sans. Han oppsøkjer Robyn, den vakre blonde svenske jenta han møtte på eit Taekwondo-stemne i Umeå seksten år tidlegare. I Stians hovud er det fullstendig ulogiske det einaste logiske å gjera i denne situasjonen. For kor usannsynleg det enn kan verke, kanskje er Robyn løysinga på alle problema hans? 

Bestekompisen Anders blir med på lasset, i utgangspunktet fordi han er ein så god venn og berre vil Stian vel, men etter kvart skal det vise seg at han har sine eigne grunnar for å bli med på turen. 

